
陳豪認中文專家 幫子女補習

P20 娛樂

蔣祖曼於無綫熱播劇《法證先鋒VI：倖存者的救
贖》飾演國際名模，向來好戲的她成功以「名模身
段」吸引觀眾眼球！她穿上露腰裝晒超幼蛇腰，馬甲
線更是清晰可見！蔣祖曼受訪時表示開拍前沒有為角
色刻意操線條，但會節食和做運動維持角色的苗條身
形，她說：「當時除咗停晒所有澱粉質同糖，都有做
吓HIIT（高強度間歇訓練）、帶氧運動同拉筋。我嗰
時開工喺酒店預備咗一Set啞鈴，總之要保持體態，
都係要管住個嘴，同埋邁開你嘅雙腿。」

日前無綫行政主席許濤與百多位公司
旗下藝人見面，呼籲藝人發展內地市場。
有份出席的譚俊彥指主席公布了賺錢大
計，除了製作更多優質港劇之餘，還會爭
取開設更多新媒體作宣傳，
希望將大灣區內地城市的
廣告引入香港，達成雙贏
局面。

■蔣祖曼晒蛇腰及馬甲線。

■譚俊彥與龔嘉欣讚
《企業強人》製作認真。

■陳豪跳起務
求將書包內的物
品飛到老遠，但
失敗收場。

古天樂昨日到尖沙咀出席護膚品新店開幕活動，
提到他與老拍檔李若彤早前合作拍廣告，他說：「大
家都有講番喺TVB拍劇嘅生活，我一直有同TVB幕後
食飯，下次叫埋佢。」對於有網民翻出他出道前曾為
陳慧嫻快歌《Dancing Boy》拍卡拉OK的MV，大跳
「開心舞」，問他回母校會否表演唱歌跳舞？他說：
「唱歌唔會，跳舞就更加唔會。（網民話你係被演員
耽誤嘅舞者！）係呀，一早應該跳舞啦！（考慮出跳
舞單曲？）都係留番畀年輕人。」

蔣祖曼運動戒口保身形

古天樂
拒再跳「開心舞」

。15位候選港姐昨日獲安排與「最上鏡小姐」評判翁嘉

穗、劉倩婷、陳法蓉、曹敏莉及朱凱婷見面，傳授選美心
得。記者會上，佳麗投票互選「友誼小姐」，最終由（3）王
汛文奪得，得獎後她激動爆喊，身旁的佳麗即上前安慰。王
汛文受訪時表示：「其實呢幾日我都冇諗呢件事，因為唔想
有期望同失望，坦白講好多佳麗都有可能會攞
獎，不過頭先喺台上好開心同好感動。（覺
得自己贏啲咩？）每個人都有優點，要睇
大家對『友誼小姐』嘅定義係咩，可能我
有呢種感覺，佢哋就揀我。」
提到以往友誼小姐甚少入三甲，王

汛文說：「唔會，如果你係好嘅話，其
實咩獎都會畀你！（咁你有冇信心？）
睇當日嘅狀態，好嘅話都會有信心。」

王汛文奪友誼小姐
激動爆喊

■王汛文得知奪獎後
爆喊。

譚俊彥爆料
陳曉華「有喜」
無綫新劇《企業強人》演

員陳豪、張曦雯、譚俊
彥、龔嘉欣、李芷晴、尹詩
沛、胡敏芝、李君妍等，前晚錄
影遊戲節目《大師兄開學感謝祭》
，陳豪母親和哥哥專程到場觀看。
眾人玩遊戲時不顧儀態，當中以陳豪
最爆笑，他為求將書包內的物品飛到
老遠，氣勢十足由後台助跑再加凌空
跳起，怎料只有褲袋中的手機跌落

地，反而背包內的物
品一件也沒有飛
出，引得全場大
笑。

陳豪雖然「搞
唔掂」書包，但教
3個子女讀書就好
掂！他稱大仔升讀
小五，功課難度每年
遞增，除了與太太陳

茵媺合力教導外，還要請補習老師，
他更稱負責教中文。記者指他高中已
到外國讀書，質疑他是否有足夠能
力？他笑言：「大家認為我中文唔好
只係假象，其實我係專家，因為我係
全家中文最好嘅人，哈哈。」談到無
綫行政主席許濤日前舉行公司大會，
有份參與的陳豪表示公布了多項好消
息，包括有多個新平台，藝人拍戲以
外將有更多商演機會。

龔嘉欣角色有5階段

龔嘉欣透露在《企》劇的角色有
5個階段，會橫跨10年時間；譚俊彥
則指劇集於深圳拍攝半年，搭建小鎮
作實景，相當用心。他又稱主席許濤
公布了公司賺錢的喜訊，會在電視城
增設許多設施，提供更多好地方作拍
攝，相信電視城仍

是重要基地，製作以香港為
主的劇集，同時亦為大家爭
取更多新媒體及社交平台作宣
傳，以便在大灣區發展，並將
大灣區內地城市的廣告引入香
港，互惠互利。他透露完成錄影
後，即與張曦雯到橫琴拍電視電
影，預計逗留半個月。
提到陳曉華與朱敏瀚傳婚訊，

譚俊彥鬼馬說：「唔係有喜咩？日
前喺飯局見到陳曉華，好多人恭喜
佢，我就笑佢結婚係假，有喜
先係真！不過都係講笑，
我唔信佢結婚，因為佢有
5套劇喺手，邊有時間
吖！應該係花邊新
聞。」




